
Che un cazzo contentarse senza pena

     Pol ben, de farse onor co la novizza,

     Ma che de cazzi gnanca una dozzena

     Basta per torghe a la mugier la pizza.

Che l'omo col chiavar el se lo frua

     El ghe rimete presto el capital,

     Ma che futua la coca e rifutua

     No la perde un granelo del so sal.

Sia lode a la benefica influenza

     De sto secolo tanto decantà

     Che gà tolto ai Marii l'impertinenza

     E n'à messo le mone in libertà!

I cede lori i primi al cavalier

     L'onor d'accompagnar la dama a brazzo

     E no i se inquieta mai se sto mestier

     Ghe tira spesso drio l'onor del cazzo.

Famegia no ghe xè, no ghe xè casa

     Che no accorda el condusi a la parona

     El despota voi dir che co sta basa

     Dispone co ghe piase de la mona.

El beco varda i travi e in t'un canton

     L'afeta demostrar filosofia

     Pò messo dei so corni in sugizion

     Prudentemente el pensa de andar via.

Grazia granda s'el pol a mezza note

     Montarghe qualche volta su la panza

     Che fin che dura el dì ghe zà chi fote

     E guai per lù s'el manca de creanza.

El gà da far le scale co la fiaca,

     Supiarse da lontan nel fazzoleto

     E darghe tuto el tempo a laso vaca

     De alzar la busa che gà fato el leto.

